ԱՄՓՈՓԱԹԵՐԹ

« Հայաստանի Հանրապետության կառավարության 2013 թվականի հունվարի 24-ի N 55-Ն որոշման մեջ փոփոխություններ կատարելու մասին » Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ ֆինանսների նախարար
(1/4.5-1/4512-13,  2013-04-05)
	Արդյունքում դրամագլխի ազատ մնացորդը 2013թ. փետրվարին կազմել է մոտ 170 մլն ՀՀ դրամ: Ընդ որում, ըստ հիշատակված գրության, ս/թ առաջին երկու ամիսների ընթացքում արդեն հաստատվել է ֆինանսական աջակցության 40 հայտ (որից 25-ը սիրիահայ գործարարներ են), որոնց ֆինանսավորման ընդհանուր գումարը կազմում է մոտ 150 մլն ՀՀ դրամ:

Հարկ է նաև նշել, որ չի ներկայացվել առաջարկվող փոփոխությունների արդյունքում 2013թ. ընթացքում կանխատեսվող պայմանագրերի և դրանց ֆինանսավորման աղբյուրների վերաբերյալ վերլուծությունը, որի արդյունքում ենթադրվում է, որ ինչպես վերը նշված ծրագրերը, այնպես էլ մնացած ենթածրագրերը կմնան առանց ֆինանսական ապահովության: 

Հետևաբար նման պայմաններում Նախագծով առաջարկվող փոփոխությունները գտնում ենք ոչ նպատակահարմար:


	Չի ընդունվել:
	Չի ընդունվել քանի որ տրամադրվող 3 մլն դրամ վարկի մեծության և 3 տարի մարման ժամկետով տրամադրման սահմանաչափը լինելով պահանջված, ծրագրի շրջանակներից դուրս է թողնում ձեռնարկատիրական գործունեության մի շարք` տնտեսության զարգացման համար կարևոր ոլորտներ, ինչպիսիք են արտադրությունը (արդյունաբերություն, ծառայությունների որոշ տեսակները, որտեղ պահանջվում են ավելի մեծ և երկարաժամկետ ներդրումներ: 

Ծրագրով նախատեսված է, որ 3 մլն ՀՀ դրամը գերազանցելու դեպքում պետք է հաստատվի Հայաստանի ՓՄՁ ԶԱԿ հոգեբարձուների խորհրդի կողմից, ինչը ըստ էության ավելի բարդացնում է գործընթացը և նպաստում ծրագրի իրականացման արդյունավետության նվազմանը:

Հոգեբարձուների հաստատմամբ տրվող ծրագրերը նպատակահարմար է 5 մլն ՀՀ դրամը գերազանցելու դեպքում:


	2.
	ՀՀ արդարադատության նախարար
(01/2347-13, 2013-04-29)
	Օրենսդրական տեխնիկայի կանոնները մասամբ պահպանված չեն: Այսպես՝ 1/որոշման նախագծում անհրաժեշտ է հղում կատարել այն հիմնական ակտին, որով Հայաստանի Հանրապետության կառավարությունը լիազորվել է ընդունելու 2013 թվականի հունվարի 24-ի թիվ   55-Ն որոշումը, մասնավորապես` խոսքը վերաբերում է «Փոքր և միջին ձեռնարկատիրության պետական աջակցության մասին» Հայաստանի Հանրապետության օրենքին: Անհրաժեշտ է հղում կատարել նաև «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, այլ  ոչ թե նույն հոդվածի 2-րդ և 5-րդ մասերին,  քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները: Բացի այդ նախագծի  նախաբանի կապակցությամբ անհրաժեշտ է նկատի ունենալ «Իրավական ակտերի մասին» Հայաստանի Հանրապետության օրենքի 43-րդ հոդվածի 4-րդ մասի  պահանջները, որոնց համաձայն իրավական ակտը կարող է ընդունվել  ի կատարումն                                    կամ համաձայն նույն կամ ավելի բարձր իրավաբանական ուժ ունեցող իրավական ակտի: Այդ առումով նախագծի նախաբանից անհրաժեշտ է հանել «հաշվի առնելով Հայաստանի Հանրապետությունում սկսնակ գործարարներին աջակցության անհրաժեշտությունն ու ֆինանսական ռեսուրսների դժվար հասանելիությունը» բառերը, քանի որ այդ դրույթներն արդեն իսկ նախատեսված են նախագծի ընդունման հիմնավորման մեջ:

2/ նախագծի 1-ին կետն անհրաժեշտ է խմբագրել, մասնավորապես՝ անհրաժեշտ է ճիշտ նշել  Հայաստանի Հանրապետության կառավարության 2013 թվականի հունվարի 24-ի թիվ 55-Ն որոշման անվանումը, իսկ  «5-րդ գլխի» բառերից առաջ անհրաժեշտ է լրացնել «հավելված 1-ի» բառերը:

3/ նախագծի 1-ին կետի 1-ին ենթակետում «թիվը» և «թվով»  բառերն անհրաժեշտ է փոխարինել «բառերը» և  «բառերով» բառերով՝ համաձայն «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջների:

4/ նախագծի 1-ին կետի 2-րդ ենթակետում «բառը» և «բառով» բառերն անհրաժեշտ է փոխարինել «բառերը» և «բառերով» բառերով՝ համաձայն «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջների:


	Ընդունվել է :
 Ընդունվել է:

Ընդունվել է:

Ընդունվել է:

Ընդունվել է:
	Կատարվել է համապատասխան

փոփոխությունները:
Կատարվել է համապատասխան

փոփոխությունները:
Կատարվել է համապատասխան

փոփոխությունները:
Կատարվել է համապատասխան

փոփոխությունները:
Կատարվել է համապատասխան

փոփոխությունները:



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                                    ՎԱՀՐԱՄ ԱՎԱՆԵՍՅԱՆ
